
Ka 'Umeke Kā'eoKa 'Umeke Kā'eo

Mai ke Poʻokumu mai:

Nana

     Ua ʻ ike ʻ ia ka nani o

Keaukaha, ʻāina ho ʻopulapula

no nā Hawai ʻ i .  ʻO ia kahi e

uluwehiwehi ai  ka hala.  

     Mahalo nui e nā haumāna,

nā kumu, nā l imahana, nā

ʻohana, nā pukana Ka ʻUmeke

Kā ʻeo i  ka ho ʻolaule ʻa ʻana i  ka

piha ho ʻokahi haneli  makahiki

i  ka ʻāina ho ʻopulapula o

Keaukaha.

     ʻO Keaukaha ka home o ko

kākou kula.  ʻO kēia kahi i

ho ʻokumu ʻ ia ai  ke kahua ʻōlelo

Hawai ʻ i  no kākou.  No kākou

ke kuleana o ka mālama ʻana i

kēia wahi a mau loa aku.

ʻA ʻohe lua e l ike ai  me ku ʻu

home i  Keaukaha. Hawaii State Archives, PP, PP-34-6-015, Box 34,
Folder 6, Hawaiians: Poi Pounding & Eating.

     Aia ma lalo iho nei nā inoa o nā mea noho ʻāina

hoʻopulapula mua loa ma ke Kūhiō Settlement. Ma ka lā

16 o Kekemapa makahiki 1924 ua hāʻawi ʻia he wahi

māhele ʻāina i kēia mau Hawaiʻi. Na kēia mau poʻe i

kūkulu i nā hale a mahi i ka ʻāina. Ua lilo kēia ʻāina kaʻo i

kaiāulu uluwehiwehi.

     ʻO ke Kūhiō Settlement ka ʻāina hoʻopulapula ʻelua ma

hope mai ʻo Kalamaʻula Molokaʻi. ʻOiai ua holo pono ka

nohona ʻāina hoʻopulapula ma Keaukaha he hōʻoiaʻiʻo
kēlā i ka  ʻAhaʻōlelo e hoʻomau aku lākou i ka hoʻolako

ʻana i nā Hawaiʻi i māhele ʻāina.

     He wahi leo mahalo kēia i nā  moho o Ka ʻUmeke

Kāʻeo a me nā lālā ʻohana i hōʻea mai e hoʻolauleʻa  i ka

piha ʻana he hoʻokahi haneli makahiki i ka ʻāina

hoʻopulapula o Keaukaha. Ua nani maoli nō! 



2

ʻIke ʻia i ka Nani o Keaukaha

Kāmāhuaola

     E like hoʻi me nā mea noho ʻāina hoʻopulapula mua loa o Keaukaha ua koi ʻia lākou e mahiʻai, he ala ia e

hānai ai iā lākou iho, ko lākou ʻohana a me ke kaiāulu hoʻi. I kēia mau lā kākaʻikahi ka nui poʻe mahiʻai. Hele

koke kākou i KTA a ua lako hoʻi ka ʻai.  Ua aʻo ʻo Kumu Mikiʻala i nā haumāna papa 1 no ka waiwai o nā

meakanu a no ke kāmāhuaola a me ka waiwai o ka mahiʻai ʻana. Ua hoʻomākaukau ʻo ia i nā lako e pono ai

lākou no ke kanu ʻana. 

     Ua kanu ka papa 1 i nā ʻanoʻano o ka ʻōhiʻa lomi, lekuke, ka lauʻala kilano a me ka lauʻala basil. Pono ka wai,

ka lā, nā māhuaola a me ke ea i ulu maikaʻi ai ka meakanu. E like hoʻi me ke kānaka pono ka wai, ka ʻai, ke ea a

pēlā aku i ola pono ʻo ia. Inā nele paha kekahi o ia mau mea e pilikia ana ke ola. Ma Hale Lamalama ʻaʻole nui

ka ʻāina e kanu ai i nā meakanu a no laila ua ʻimi akula ʻo Kumu Mikiʻala i ala e lanakila ai ma luna o ia alaina. 

     Ua kanu ka papa 1 he 12 mau meakanu a ma loko o 3 lā ua ʻōkupu mai nā ʻanoʻano. Hoʻopihapiha nā keiki i

ka wai ma ka waihona a na ia waihona e hoʻohāinu i nā meakanu. Hiki ke hoʻā i ke kukui i loaʻa ke kāʻamaʻai i

kēlā me kēia meakanu. ʻO ka manaʻo lana ma ka hopena o Mei, e hiki ana i ka papa 1 ke ʻai i nā mea a lākou i

kanu ai.



     ʻO ka pāhana nui ma ka pae papa 9-10 i

kēia makahiki, ʻo ia ka ʻimi noiʻi ʻana no nā iʻa

ma Keaukaha a me nā ʻupena. 

     Ma ka papa 10, ua heluhelu mākou i nā

ʻatikala lawaiʻa he ʻeono a ka mea kākau

kaulana ʻo Kalokuokamaile. Nāna i palapala i

ka ʻike no nā ʻupena like ʻole o ka wā kahiko.

Ma o ka heluhelu ʻana i kāna mau ʻatikala i

ʻimi noiʻi ai mākou i ka nānā ʻana, ke kuleana,

a me ka hoʻohana ʻana i ia mau ʻupena

kahiko. 

     Iā mākou e ʻimi noiʻi ana, ke aʻo pū nei

mākou i ke kā ʻupena ʻana maiā ʻAnakē Jodi

Pereira, he kupa hoʻi no Keaukaha. Aʻo mai ʻo

ia no nā aʻa puʻupuʻu like ʻole i pono ai no ke

kā ʻupena a me nā ʻano lako e pono ai kekahi

e like me ka hiʻa, ke kaula, a me ka una a i

ʻole he haha kā ʻupena.

Ka ʻOihana Lawaiʻa

Ka ʻOihana Lawaiʻa

     I kēia manawa ma ka papa, ke aʻo nei mākou no ke kā

ʻana i kekahi pūlima a i ʻole he puʻumana hou ma ka ʻupena,

i lōʻihi mai kona nui a i mohala kūpono ke hoʻokuʻu ʻia. Ua

hoʻomaka mākou mai ka piko mai a pākuʻi he 36 maka.

Hoʻomau ʻia kēia kā ʻana me ke aʻa puʻupuʻu no 5 lālani a

laila pūlima a puʻmana ʻia kekahi maka hou aku.

Hoʻopili mākou i ke kā ʻupena ʻana me ka papa makemakika

me Kumu Emilia Kaawa ma o ka ʻāwili ʻana i ke ana honua,

nā kinona komolike, nā ana huina, nā lauana, a me nā

haʻihelu.

     Ma ka Papa 9, ua hoʻomaka mākou i papahana ʻimi noiʻi

no nā wahi o Keaukaha mai ka Palekai a i Leleiwi. Ua

hoʻohui ʻia ka Papa 9 a me ka Papa 10 a hoʻomāhelehele ʻia

mākou ma nā hui. ʻO ka pahuhopu nui o ka hoʻomāhelehele

ʻana iā mākou ma nā hui, ʻo ia ke kilo a me ka ʻimi ʻana i ka

ʻikepili no ia mau iʻa.

     I kekahi lā, ua hele mākou me ka papa 10 i Waiuli e kilo

ai i nā ʻano iʻa o ia wahi. ʻO kekahi mau iʻa a mākou i kilo ai,

ʻo ia ka mamo, ka pōpolo a me ka manini. He pāhana

maikaʻi kēia e hoʻoulu ai i ka pilina ma waena o nā wahi

pana a me nā mea e ola nei i laila a me mākou ke kaiāulu o

Keaukaha. 

     Ma kēia mau pāhana e hoʻi ai ke ea i Keaukaha a iā

kākou nō hoʻi ma o ka mālama ʻana i nā loina o nā kūpuna.



Hilo Storm

Moho Aloha ʻĀina

    Ua eo ka lanakila iā Hilo Storm. Ua hoʻokūkū ʻo Kaimana Okano lāua

o Zane Kanae ma ka XL Sports 808 pae D3 6U. Ua hoʻokūkū 6 mau

moho o Hilo Storm iā Toa Squad. Ua puka lanakila ʻo Hilo Storm ma ka

16 i ka 8 ʻai. Ua eo 9 o nā ʻai ʻai holo iā Kaimana Okano a hoʻokahi ʻai

holo iā Zane Kanae. He ʻāholo ʻo Kaimana a he ʻalihikūlele ʻo Zane.  ʻO
kēia ka makahiki mua loa o ko Kaimana pā'ani ʻana i ka pōpeku. Wahi

āna, “Hoʻomaʻamaʻa mākou ʻekolu manawa o ka pule ma Hilo. Ua

leʻaleʻa ka lanakila ʻana ma luna o nā Toa Squad, e hoʻomau ana wau i

ka pāʻani pōpeku i kēia makahiki aʻe.” Hoʻomaikaʻi iā ʻolua!

kīwiki huaʻōlelo pōpeku

ʻO ke aloha ʻāina, ʻo ia ka ʻume mākēneki i loko o ka puʻuwai o

ka Lāhui. 

     Ua hoʻohanohano ʻia ʻo Kekama Castro he haumāna papa

ʻumikūmālua no kona lawena Aloha ʻĀina. He kuleana nui kēia. Me

ke kānalua ʻole, ʻauamo nō ʻo Kekama i ia kuleana. He kāne kālailai a

ʻoni ʻo Kekama.  Noʻonoʻo mau ʻo Kekama i ka nui kānaka ʻaʻole i ke

kanaka hoʻokahi. Ua ili mai kēia ʻike o ke aloha ʻāina mai kona

ʻohana, ke kula a mai kona kaiāulu.  A no kona lawena hoʻolana lāhui

ke hoʻohanohano ʻia nei ʻo ia me ka palapala Aloha ʻĀina.

1) 5 paona kalo

2) 4 paona ʻahi

3) 4 kāloke, i waʻu ʻia

4) 4 paukū kelaki i ʻoki liʻiliʻi ʻia

5) 3 puna pākaukau kai ʻōlepe

6) 3 punakī paʻakai

ʻAiaola: Hamapuka Kalo

Moni ka Hāʻae

1) E kahu ʻai a moʻa pono ke kalo

2) Ke maʻalili ke kalo, e ʻihi i ka ʻili a pokepoke ¼" 

3) Kōʻala i ka ʻahi a pokepoke ¼"

4) E hoʻokomo i ke kalo a me ka ʻahi ma ke pola nui

5) E ʻōpā mālie i ke kalo, ka ʻahi, ke kāloke, ke kelaki,

ke kai ʻōlepe a me ka paʻakai a huihui maikaʻi ʻia
6) E hoʻopoe a hoʻopālahalaha iki, kohu hamapuka

7) Kōʻala i nā ʻaoʻao ʻelua no kekahi mau minuke

8) E kau ma ka palaoa huika piha

     Inā makemake:

               -hāpala i ka meoneki

               -kau i ka ʻōhiʻa lomi / lekuke / ʻakaʻakai

     Ua ʻike ʻia nā maka kamaʻāina ma nā hoʻokūkū

pōpaʻipaʻi ʻo Haili. Ua ʻike pū ʻia nā lei o ka

lanakila i ia mau maka. Mai ka pae makahiki 6 a i

ka pae kula kiʻekiʻe, he mau lālā nā mamo o Ka

ʻUmeke Kāʻeo o nā kime pōpaʻipaʻi. He 10 a ʻoi

haumāna i komo piha ma ia hoʻokūkū.

     ʻO kekahi o ia mau haumāna ʻo ia ʻo Kuʻulika

Kaʻaihue. He haumāna papa 8 ʻo Kuʻulika. Pāʻani

ʻo ia no ke kime ʻo Mauloa. Me ka nui i hiki ʻaʻole

ʻo ia ʻae i ke kinipōpō e pā iki i ka papahele.    

Haili

     Kaukaʻi nui ʻia ʻo ia e hili ʻaoʻao, pālulu, ʻali a pāluku i ke kinipōpō. Ua kaukaʻi pū ʻia ʻo Nāhiku

Paige, Kalaʻi Baker, Kamalaʻe Nalimu, Nākili Nalimu, Kūlia Nalimu, Kaipoleimanu Paige, ʻEkena

Silva, Kamakana Longakit, Kaʻena Longakit, Mālie Longakit, Kamalei Tuifagu-Morgan, Kahinu

Alidon-Evans, Kauʻi Alidon-Evans, Pīkake Evans-Barns, Liko Ah Nee, Puaokekoʻolau Kahihikolo,

Kāʻeo Kahihikolo, Kiaʻikai Cloud a me Kaʻiulani Remmers. Inā ʻaʻole i helu ʻia kou inoa e hui kala

mai.  Hoʻomaikaʻi iā ʻoukou pākahi a pau i ke komo piha ʻana ma nā pāʻani pōpaʻipaʻi. 



Hoʻokūkū Kaha Kiʻi

He hoʻokūkū kēia e ʻimi ana i ke kiʻi kupukupu. ʻO ke kupukupu ka

mea kanu e hōʻike aku ai kākou ma ka paleʻili Lā Kūʻokoʻa no kēia

makahiki aʻe. Inā hoihoi paha ʻoe, e kaha i kiʻi kupukupu a e

hoʻihoʻi i ke keʻena ma mua o ka lā 17 o Mei, he Poʻakahi. Ua hiki

ke leka uila ʻia nā kiʻi  iā Kumu Emilia ma emilia@kaumeke.net.

Ma  ke   Kaiāulu

     Hoihoi ʻoe e hoʻolaha i kekahi mea? E leka uila mai iā pomai@kaumeke.net

He kaha kiʻi anei ʻoe?



Kuʻu wahi keiki kanikani e leʻa ai ka hula

Wordle

Hāʻina: 
Kūhiō Kalanianaʻole

E pane i ka nane ma kēia kīwiki 

Nane

9

Nā Nane

Hoʻomaikaʻi iā ʻoe e Pohu i kou
pane pololei ʻana i ka nane.

Keaukaha1.
Palekai2.
Leleiwi3.
Puhi4.
Kulapae5.
Auwili6.
Kokoiki7.
Keonekahakaha8.
Honohononui9.
Holoholokai10.
Kaʻumealani11.
Kamokuna12.
Laehala13.
Lokowaka14.
Peiwē15.
Lālākea16.
Hauaniʻo17.
Kaumaui18.
Waiʻōlena19.
Waiuli20.
Kāʻiliwai21.
Puʻuʻōpio22.
Puakahīnano23.
Lehia24.
Keonepūpū25.
Lāʻieikawai26.
Kulapae27.



Kā

Pāheona me Mana Inoue

ʻUlīʻulī
Pūʻili

Papahehi

ʻIliʻili

Ipu heke ʻole

Pāʻū

ʻUkulele

ʻEke pono hula

Moena Lauhala 

Pūniu Kālāʻau

Pahu



Mele Mai:
Helukahi
1 kanaka

Helulua
2 kanaka

Helulehu
3 a ʻoi kanaka

kūnei
ʻaʻole helu ʻia koʻu hoa

kamaʻilio au/wau māua mākou

kūhoa
helu pū ʻia koʻu hoa

kamaʻilio kāua kākou

kūnā
kaʻu ʻōlelo i koʻu (mau)

hoa kamaʻilio ʻoe ʻolua ʻoukou

kūlā
walaʻau no kekahi

(mau) kanaka ʻē aʻe (ʻo) ia lāua lākou

Ke kuʻi ʻai nei __________.

Ke kuʻi ʻai nei __________.

Ke ʻai nei __________ i ka poi.

Nā Papani

E ʻŌlelo Hawaiʻi Kākou:

I ulu i ke kuamoʻoI ulu i ke kuamoʻo
I mana i ka ʻōiwiI mana i ka ʻōiwi
I kāʻeo no ka hanauna houI kāʻeo no ka hanauna hou

E koho i ka papani kūpono:
1.

2.

3. 

Haʻina:

1) lāua

2) ʻo ia

3) lākou

na Albert Nahale-ana Albert Nahale-a  

ʻIke ʻia i ka nani o KeaukahaʻIke ʻia i ka nani o Keaukaha  

ʻĀina hoʻopulapula no nā HawaiʻiʻĀina hoʻopulapula no nā Hawaiʻi  

Home uluwehiwehi i ka ulu halaHome uluwehiwehi i ka ulu hala  

He nohea i ka maka o ka lehulehuHe nohea i ka maka o ka lehulehu  

  He makana kēia mai ke aliʻiHe makana kēia mai ke aliʻi  

  Nou e nā kini pua no nā HawaiʻiNou e nā kini pua no nā Hawaiʻi  

Mālama pono iho a he waiwai nuiMālama pono iho a he waiwai nui  

ʻO kʻO ke ola nō ia ka puʻuhonuae ola nō ia ka puʻuhonua  

Mahalo iā ʻoe e ke aliʻiMahalo iā ʻoe e ke aliʻi  

ʻO Kalanianaʻole nō kou inoaʻO Kalanianaʻole nō kou inoa  

E hana like kākou me ke alohaE hana like kākou me ke aloha  

I mau ke ea o ka ʻāina i ka ponoI mau ke ea o ka ʻāina i ka pono

Kuʻu Home ʻo KeaukahaKuʻu Home ʻo Keaukaha

Baker, R.J. (Photographer). (ca. 1912). Hawaiians: Poi Pounding & Eating [Photograph]. Hawaii State Archives, Collection Abbreviation: PP, Box #34, Folder #5,
Image #015. Call Number: PP-34-5-015. Negative Number: HC 2000.176

Baker, R.J. (Photographer). (ca. 1912). Hawaiians: Poi Pounding & Eating [Photograph]. Hawaii State Archives, PP-34-5-014. 

Williams, J. (Photographer). (Title: Hawaiians: Poi Pounding & Eating). [Photograph]. Hawaii State Archives, Collection Abbreviation: PP, Box #: 34, Folder #: 6,
Image #: 021, Negative Number: HC 21,432. Reference: PP-34-6-021. ID: ark:70111/0fpz



Papa 9 and Papa 10 are fortunate to discover
the art of fishing with nets through Hawaiian
newspaper pieces, anecdotes, expert guidance,
and practical experience.

Ka 'Umeke Kā'eoKa 'Umeke Kā'eo

Thoughts from Poʻokumu
Nohea
Discover the original Keaukaha
homestead residence, formerly
known as Kūhiō Settlement.
This community celebrates its
centennial this year.

Enjoy these photos from the

Keaukaha Homestead

Centennial Celebration!

Congratulations to Kekama Castro, for winning
the ALOHA 'ĀINA LEADERSHIP AWARD from
Kanaeokana. Kekama and 17 peers were
honored on O'ahu for their dedication to aloha
ʻāina.
Congrats to Kaimana Okano, Zane Kanae, and
the Hilo Storms football team for clinching first
place in the DE 6U division at XL Sports 808 on
Oʻahu! 🏈🏆

Upcoming events
Informative flyers

Fun and games Luna Santiago illustrates
the various hula
implements that is seen
during Mele Manaka

Sing Along: Kuʻu Home o
Keaukaha
Strengthen your Hawaiian
language: pronouns

Like the pioneering
homesteaders, Kumu Mikiʻala
taught the significance of
farming and introduced the
Papa 1 to hydroponics

Ka ʻUmeke Kāʻeo Merrie Monarch commercial

Keaukaha Homestead 

Kuʻu Home ʻo Keaukaha

Kumu Waiwai

Nā Kīwiki:

Resources

Nā Puke ʻŌlelo Hawaiʻi:
250+ free native Hawaiian books

Inā he manaʻo paha kou e hāpai ai no Ka Lama e leka uila iā pomai@kaumeke.net

